
Ye’l de les esposiciones un fendmenu que res-
puende a les nueves necesidaes d’orde cultural
qu’esperimenta la nuesa sociedd; necesidaes que
comprenden les actividaes d’ociu, I’estudiu, la edu-
cacion, la informacién y I'espardimientu de sabe-
res. Y ye nesi sen como podemos considerar los
mecanismos espositivos como ferramientes que
lleven a una ansiada democratizacién de la cul-
tura, ensefiando a les mases a gociar del so patri-
moniu, anque pudiera entrar en contradiccién
coles sos perceiciones y prexuicios. Al esparder el
conocimientu, ayuden a convertir al visitante, al
ciudadanu, nun elementu cada vez mds partici-
pante na vida de la sociedd na que vive y actua,
de mou que puen revelase como un arma na llu-
cha escontra la inorancia artistica y cultural en

xeneral. Al mesmu tiempu, persiguese con elles la
educacién moral y civica de los distintos elemen-
tos sociales, nel sen d’ennoblecer les aspiraciones
y de constituir un incentivu pa 1’apreciacion de los
valores culturales. Preséntense asina como un
auténticu fenédmenu social masivu que favorez la
participacion del publicu nel procesu de formacion
d’una cultura.

Les esposiciones puen ser consideraes guapa-
mente como una de les manifestaciones culturales
maés significatives de los nuesos dies. Cada vez con-
tamos con una ufierta mas amplia de muestres de
toa triba, promovies tanto dende instituciones pri-
vaes, como fundaciones o bancos, hasta muérganos
publicos, como cases del conceyu, comunidaes auté-
nomes y l’estdu, pasando peles galeries privaes. Toa
esta creciente y cada vez mads diversificada varieda
d’esposiciones fai qu’una bayurosa informacién cul-
tural tea a disposicion d’un publicu progresiva-
mente mdas numberosu, facilitando entds la integra-
cién del individuu na vida cultural de la comunida.
Y too ello nun momentu nel que nun se pue duldar
qu’avanzamos hacia un modelu de sociedd onde’l
tiempu d’ociu serd cada vez mayor, lo que significa
un averamientu a dixebraes actividaes deportives,
artistiques y culturales. La nuesa sociedd ufierta de
mou progresivu claros sintomes de movilida y crea-
tivid4, especialmente en determinaos nucleos urba-
nos, xuncios al aumentu del nivel de vida y a una
sensibilizacion hacia la formacién y el goce esté-
ticu. Asistimos a una serie de cambios nes actitues
sociales que, ente otres consecuencies, trai consigo
una creciente demanda de bienes culturales, en

rellacién con una mayor sensibilizacién ante’l valor
del nuesu patrimoniu'.

Ye ésti, polo tanto, in de los aspeutos mds intere-
santes qu’infldin nel desendolque de les actividaes
plastiques asturianes na domina contempordnea. Como
marcu temporal pa llendar esti estudiu queddmonos
col primer terciu del nuesu sieglu; un periodu alta-
mente significativu nel desarrollu de la plastica astur,
que xurde de les circunstancies propiciaes pol Desas-
tre del 98 y la repatriacién de capital americano
qu’ésti truxo consigo, pa culminar nuna fase de pro-
gresivu revuelu social qu’alcontrard’l so cumal, como
se sabe, nel espafifu de la Guerra Civil de 1936. Y4
que’l nuesu oxetivu ye’l de reflexar la consideracion
que, na mentalidd de la época, manteniase con res-
peuto a la funcionalidd diddutica de les esposiciones,
tomamos como puntu de referencia I’actita de la cri-
tica d’arte de la démina no que se refier a esti puntu’.
Tratase de la critica d’arte que se desendolcaba nel

! Destaca nesti sen la importancia que nos caberos tiempos
poseen les Asociaciones d’Amigos de Museos, como una forma
clave de rellaciéon ente’l patrimoniu y la sociedd. En VV. AA:
Museo y sociedad. Primer Curso de Museos, ANABAD,
Madrid, 1987, pp 64-68.

? Desarrollase na prensa asturiana del primer terciu del sie-
glu una critica d’arte que pue considerase como una modalida
de crénica temdtica sobre los sucesos de la vida artistica rexo-
nal. Posee ésta un calter orientador, analiticu, enxuiciativu y
valorativu acerca de los sucesos que contempla. Lleva a cabu
los sos andlisis partiendo de la consideracién de los diversos
elementos que constitdin el campu sociocultural nel que se .../...

marcu de les espublizaciones periddiques asturianes de
la démina, fundamentalmente nos diarios xixoneses El
Comercio y El Noroeste; nos periddicos ovetenses
El Carbayon y Region; asina como nos avilesinos El
Diario de Avilés y La Voz de Avilés. Siguiendo estes
fontes reparamos en como se consideren estos meca-
nismos espositivos como ferramientes que faen que los
artistes vean amplidu’l nimberu d’hipotéticos compra-
dores y puean disfrutar de fama, al tiempu que como
ferramientes que lleven a una definitiva democratiza-
cion de la cultura, ensefiando a les mases populares a
que-ys prestara’l verdaderu arte, anque pudiera entrar
en contradiccion coles sos perceiciones y prexuicios.
La critica d’arte detiénse prioritariamente sobre
les esposiciones artistiques celebraes nes corres-
pondientes llocalidaes nes que’l periddicu ye espu-
blizdu y, secundariamente, al rodiu los aconteci-
mientos entamaos n’otros puntos de la rexdn.
Nesti sen, ye importante tener en cuenta I’especial
dinamismu espositivu que s’algamaba en tol ambitu
rexonal a partir del segundu llustru de la década de
1910: dende les Esposiciones Rexonales de Belles
Artes efectuaes n’Uviéu nos afios 1916 y 1918, hasta
los certdmenes entamaos por instituciones lludico-

desenvuelve’l fendmenu artisticu. De tal mou, los sos xuicios
abarquen a los dixebraos axentes qu’intervienen nel procesu de
creacion del arte, incluyendo tanto a productores como a receu-
tores y, ente estos dltimos, a los comerciantes y los muérganos
publicos y privaos que formen parte del entramdu socioartis-
ticu. D’ehi que la critica d’arte afirme’l so papel como conduc-
tor d’opinién en cuestiones del gustu artisticu de la socieda.

culturales, como los diversos Ateneos Obreros
rexonales, el Club de Regates Xixonés o la Socieda
d’Amigos del Arte d’Avilés, pasando peles mues-
tres pictoriques alitaes polos establecimientos
comerciales —cuyos oxetivos yeren preferente-
mente de calter econémicu—. Los certdmenes
celebraos tanto a nivel nacional como internacio-
nal —particularmente en Paris y nos paises hispa-
noamericanos— son acontecimientos artisticos que
la critica suel tratar de mou superficial, anque tiende
a manifestase mdas receutiva segun avanza’l tiempu’.
Na dindmica espositiva nacional, centra I’atencién
de la mayor parte de les critiques I’actividd madri-
lefia, antes na so vertiente oficial que privada. Nesti
sen, particular interés recibien les Esposiciones
Nacionales de Belles Artes, nes que la participacion
de los plésticos rexonales yera abondo importante.
Como mds arriba qued¢ reflexao, la esposicion
d’obres nos establecimientos y salones llocales mani-
fiéstase como noyu fundamental na axilizacién del
desendolque artisticu. Les amueses de calter privau
produciense d’esti mou en llocales d’usu esporddicu y
con dedicacién namdi qu’ocasional. L’apaicién de
galeries* —llocales dafechu dedicaos, baxo la direicion

* Yera’l diariu ovetense Regién el que con mayor interés
diba dexar constancia de los desarrollos d’estes actividaes
espositives nacionales y internacionales. En menor grau, ye
ésta una actiti que tamién pue constatase na critica temprana
d’El Diario de Avilés.

* La inexistencia de galeries d’arte a lo llargo d’estos afios
nun debe tenese como un fechu n’esclusiva reducio al 4ambitu.../...

d’un marchante, a la esposicion y venta artistiques—
constituia una auténtica esceicion. Constdtase la
debilida d’una iniciativa individual nesti sen, funda-
mentalmente como consecuencia del ruin resultdu
qu’obtienen los ensayos fechos por dellos particula-
res dedicaos a la esposicion, compra y venta d’obres
d’arte. Nun podemos falar, nesti sen, de la existencia
de galeries d’arte como les entendemos anguafo.
Antes bien, podemos sorrayar la presencia esceicional
de dalguna sala, en mayor o menor midida d’alcuerdu
con estos plantegamientos. Ye’l casu de la xixonesa
Galeria Mateu, brevemente sostenida nel afiu 1899, o
bien, ente otros timidos intentos, del ovetense Salon
Pefialba, que desendolcaba la so actividd nos afios
centrales del cuartu deceniu del sieglu.

Por tanto bona parte de les esposiciones plasti-
ques yeren celebraes en bazares y comercios de los
distintos conceyos asturianos que dexaben los sos
escaparates y, delles veces, I'interior de los sos esta-
blecimientos con esti fin. Tratase d’una serie de lloca-
les que s’alluguen nes zones d’ocupacién urbanes
mas florecientes y vinculaes a los desarrollos de les
burguesies llocales. Asina, nel casu de Xix6n, agrupa-
bense estos llocales a lo llargo de les cais incluies

asturianu, sindén que pue faese estensivo a tol conxuntu de la
xeografia espafiola de la domina. Les galeries d’arte tal y como
giiei en dia les entendemos, ye dicir, como centros dindmicos
de distribucién comercial, nun existen y vense sustituies por
mecanismos rellacionaos con muérganos culturales y de calter
mads o menos oficial. Ver V. Bozal: El realismo entre el desarro-
llo y el subdesarrollo, Alberto Corazén, Madrid, 1966, pp 137.

dientro del “Plan de meyores Xovellanos”: cai
Corrida, San Bernardo, Institutu, Moros y collatera-
les’; mentanto que n’Uviéu, 'otru gran focu artisticu
de la rexon, yeren los establecimientos llocalizaos nel
so cascu antiguu y averaos a la exa comercial de la
cai Uria los principales escenarios p’amosar obres.

El llabor d’estos comerciantes considerdbase
perimportante a la hora d’ofrecer a los pintores,
noveles y profesionales, un marcu adecudu pa bucear
nel mercdu del arte. Coincidien en persiguir con
estes muestres, al mesmu tiempu, unos fines eminen-
temente llucrativos. La nota de cultura qu’acompan-
gaba la so iniciativa, plantegdbase como un meca-
nismu mads p’afalar les ventes, antes que de les pro-
ducciones pictdriques en si, del conxuntu de mercan-
cies —mobiliariu y oxetos d’adornu fundamental-
mente— que yeren ofrecios al publicu nesti tipu llo-
cales. Hai que considerar que la esposicion d’obres
d’arte, amds d’ayudar a promocionar la produccion
pictdrica de la villa, yera pa estos comercios una
importante fonte de prestixu y indirectamente de
ganancies economiques: el publicu y sobre too los
potenciales clientes llegaben atrayios polos cuadros
amosaos y ello llevdbalos a esaminar y comprar la
mercancia habitual del bazar.

Al llau de los establecimientos comerciales, constata-
se’l dinamismu espositivu de diverses instituciones de
calter llidico-cultural, docente y vinculaes a los muérga-
nos oficiales. Nesti sen, incliyense les iniciatives de

*Ver M. C. Morales Saro: Gijon 1890-1920. La Arquitectura
y su entorno. Xixén, 1978, pp. 14 y 15.

sociedaes como’l Real Club Astur de Regates xixonés,
los distintos Ateneos Obreros llocalizaos nes cabezaleres
urbes asturianes; centros de ensefianza como I'Institutu
Xovellanos de Xixon, les Escueles d’Artes y Oficios y la
propia Universidd d’Uviéu; muérganos institucionales
como la Diputacién Provincial y les diverses Cases Con-
ceyu. Los artistes aspiraben al participar nestes muestras
a algamar los premios que los xuraos destinaben a los
autores de les obres estimaes como mas notables, al
tiempu qu’a la publicidd de que gociaben estos certdme-
nes verificaos con un calter mds o menos oficial.

La dindmica espositiva asturiana debe faese esten-
siva al esterior de les llendes estrictamente rexonales.
Los diferentes autores plésticos llocales participaben
abondo nes diverses muestres que se llevaben a cabu
en diferentes puntos de la xeografia estatal, con espe-
cial enfotu nel focu artisticu madrileiiu. Destaca, nesti
sen, la representativida de les artes plastiques rexonales
nes diverses ediciones de les Esposiciones Naciona-
les de Belles Artes®, celebraes na Corte baxo I’altu
patrociniu de los poderes publicos, y promovies pola
Real Academia Superior de Belles Artes de San Fer-
nando, a les qu’acudien persistentemente los artistes
rexonales. Si I'artista deseaba vese reconociu como tal y
poder vivir del so propiu llabor, yera prauticamente
requisitu obligatoriu la so participacion nestos certime-
nes y la realizacién d’obres que prestasen al xurdu. A

¢ Sobre les reglamentaciones y mecanismos que rexien les
Esposiciones Nacionales ver B. Pantorba: Historia y critica de
las Exposiciones Nacionales de Bellas Artes celebradas en
Esparia. J. R. Garcia-Rama, Madrid, 1980, pp. 25-39.

pesar de too, les Esposiciones Nacionales, taben some-
ties demasiaes veces al peligru de la falta preparacion y
de gustu artisticu. Ante esta situacion, los artistes acudi-
rien a estos certdmenes desalendaos, contando ya d’an-
temano con que’l beneficiu que diben algamar diba ser
ruin. A ello contribuiria, en numberoses ocasiones, la
escasa participacion del publicu, como consecuencia
ante too de la so probe educacion artistica.

Descalificase nestos certdmenes, per riba de too, el
criteriu del Xurdu y l’actitd de munchos artistes ante
él. La denuncia, nesti sen, diba dirixida a la falta de
personalidd que revelen bona parte de los cuadros
que concurren a les muestres; obres que los pintores
executen sustituyendo l'interés artisticu dafechu por
un interés socioecondmicu: ambicionando sélo’l pres-
tixu y el dineru que’l galardén y la compra de les
obres por parte I’Estdu proporcionen. Tratase d’obres
que se realicen sin mayor finalidd que la d’agradar a
los sefiores del Xurdu y que beneficien ’estanca-
mientu del arte, al poner procuru en salise lo menos
posible de los cdnones establecios, siempre a la gueta
d’algamar el premiu. Ye una actitd que s’estima como
una rémora pal progresu del arte, qu’aforra tou
contautu colos movimientos artisticos mas nuevos y
qu’evita toa mirada al esterior. Criticase, polo tanto,
I’estancamientu d’esti tipu de concursos, esaminando’l
precipiciu abiertu ente I’arte que d’ellos brota y la
pintura de tendencies més modernistes. Bon exemplu
d’esta actitu alcontrdmosla nesta crénica reproducida
nes paxines del diariu xixonés EI/ Noroeste:

El fallo de los jurados en la Exposicién Nacional de
Bellas Artes ha promovido discusiones apasionadas en

todas las regiones. De todo lo que se escribe acerca
del tema tan de actualidad se seduce que el resultado del
Certamen no estd muy bien avenido; ni con el acierto ni
con la justicia. Ha triunfado, sobre todo, la incomprensiéon
respecto a la pintura moderna...

No seremos nosotros quienes disputemos merecimientos
a esos pintores premiados por su larga historia laboriosa
y honrada; pero tampoco hay que entusiasmarse dema-
siado. Estdn bien ciertas distinciones como homenaje a
una vida de trabajo y austeridad artistica; pero eso no
quiere decir que un alto premio signifique consagrar
una orientacién pictorica determinada. Y a esto debia
atender también un certamen artistico: a dirigir a la
juventud exaltando a artistas que llevan alta y segura su
bandera’.

Al llau de les Esposiciones Nacionales, situdbense
los Salones d’Otofo, tamién promovios pol Estdu y
celebraos en Madrid. Con ellos pretendiase ufiertar a
los artistes una plataforma de mayor llibertd. Nel
momentu de ser creaos, dispusiérase que nun hubiera
nellos Xurdu d’almision, ye dicir, que s’almitiera y se
mostrara tolo presentao, incluyendo les tendencies
mas modernes del arte. Mui diverses instituciones,
como’l Muséu d’Arte Modernu, la Sociedda d’Amigos
del Arte, I’Atenéu madrileiiu, el diariu Heraldo de
Madrid o’l Centru Asturianu, diben formar parte
d’esti escenariu espositivu. La participacién astu-
riana, anque ya con menor importancia, verificibase

7 ”En la Exposiciéon Nacional”, El Noroeste, 29 de xunu de
1924, pp 1.

n’otros focos artisticos estatales, como’l barcelonés
o’l bilbain, asina como na esfera internacional, de les
capitales artistiques més importantes d’Europa y el
Nuevu Continente —Paris, Roma, Londres, Nueva
York, México, La Habana, etc.—. Los artistes asturia-
nos van figurar nestos eventos amosando lo meyor
del so trabayu y conquistando delles veces recom-
penses. La presentacion de les sos creaciones, 1’esti-
mulu d’una sana competencia y la perspeutiva del
premiu alendaba-ys a acudir con asiduida.

Toa esta retafila de manifestaciones yeren puestes
en rellacion, como al entamu s’indicd, con una
supuesta funcién diddutica del arte, nun doble sentiu:
didautismu moral y didautismu téunicu. L’arte ye
considerdu como una de les mds eficaces ferramien-
tes de cultura, qu’exerce na sociedd un verdaderu
apostoldu, un auténticu llabor civilizador. D’ehi que
plantegue la necesidd d’esparder I’aficion a les Belles
Artes, al mesmu nivel qu’a la llectura y a la instruc-
cién, como mecanismos qu’enaltecen el nivel moral
del individuu. Y d’ehi tamién que demande de les
instituciones oficiales y privaes una proteicion pa les
Belles Artes, asina como a aquellos que pola so posi-
cioén, tanto dende’l puntu de vista intelectual —critica
d’arte— como econdmicu —la clientela—, tean en
posicion de prestar la so collaboracion.

Toa esta serie d’esposiciones preséntense como
fendmenu sociocultural, mas alla de la so condicion
primaria de fendmenu artisticu; en calida de certa-
menes publicos que fomenten y protexen el cultivu
de les artes. Tanto les muestres conxuntes como les
monografiques, son defendies como mediu pa lluchar
y algamar la igualdd d’oportunidaes, a la par que

como mecanismu pa llograr la participaciéon del
publicu nel procesu artisticu.

El llabor did4uticu de los certimenes yera plante-
gau, pues, nel planu civicu en cuanto a la educacion
de les mases, a nivel formativu cultural y social del
publicu en xeneral. D’ehi’l so calter eminentemente
gratuitu o, cuando menos, la entrada a precios popu-
lares y I’habilitacion d’unos dies d’entrada llibre a los
mesmos. Tiense la idea de que’l bon gustu férmase
nel espectador a partir de la vision y la contempla-
ciéon d’unes y otres obres, siguiendo los progresos de
los artistes y familiarizandose coles creaciones consi-
deraes como mds perfeutes.

Habida cuenta estes premises, partese del fechu de
que la esposicion debe dir muncho més alld de faer
visibles al publicu unos determinaos oxetos que
poseen un valor artisticu. La esposicion implica, ante
too, una forma “significativa” d’amosar los oxetos, ya
qu’unu de los elementos que la xustifiquen ye la so
aportacion intelectual y estética, a fin de responder al
so entornu cultural aportando puntos de vista nuevos
y enriquecedores pal conocimientu del nuesu patri-
moniu. Nel so montaxe debe tenese en cuenta la so
finalid4, tanto estética, como cientifica y pedagdxica.
Too debe tar cuidadosamente estudiao y nun ser gra-
tuito y azaroso, a fin de que’l visitante nun vaya deso-
rientdu o tenga que faer constantes esfuerzos de com-
prension, que s6lo amenorgarien el so interés y la so
capacidd d’aprendizax. D’ehi la necesidd de que la
muestra ofreza una cohesion interna y de que s’amies-
ten la llibertd del visitante —a fin de que puea esco-
yer lo que quier ver— con suxerencies acerca de los
dixebraos circuitos, adautables a les necesidaes de

caun. Estos itinerarios puen realizase n’atencion a
temes monograficos, pero tamién en rellaciéon con un
principiu d’afondamientu nos temes, de mou que la
interpretacion que s’obtenga tea d’acuerdu col nivel
del visitante y el so grau d’especializacién. Estes
orientaciones, en consecuencia, faciliten I’aprendizax
y l’apreciacién de los oxetos, evitando ’aburrimientu,
la fatiga y el riesgu de frustracion®.

Los certdmenes, seglin estos criterios, presentdbense
como mecanismos favorecedores de I’apaicion de la
masa d’aficionaos degustadores del arte, en cuanto a
elementu decisivu pa la estimacién integral de la obra
d’arte. El publicu en xeneral, pue mediante estos certa-
menes despertar del so lletargu con respeuto a les artes
y sentise impresiondu hacia oxetos o fines que nun
conocia. Un publicu que, al mesmu tiempu que degus-
tador, debe ser consumidor de les obres d’arte, si ye
que quier afianzase’l progresu de les artes; ye necesaria
pola so parte un llabor de mecenalgu, una proteicion a
les actividaes pléstiques a través de les adquisiciones pa
evitar 'anquilosamientu de estes manifestaciones.

La funcién did4utica d’esti tipu de cellebraciones
estendiase al planu artisticu o profesional, tanto pa
los propios artistes en periodu de formacién, como
pa los maestros yd consagraos. La esposicion, d’esti

# Col oxetu de que la esperiencia quede grabada nel visitante
debe favorecese qu’ésti participe y interactiie na esposicion, pa lo
que resulta qtil incluir aspeutos de diversion, presentar los oxetos
de formes inesperaes, incluir elementos dramaticos, crear, en
definitiva, un ciertu “xuegu”. Ver M* 1. Pastor Homs: El museo
y la educacion en la comunidad. Barcelona, 1992, pp. 23 y ss.

mou, nun ye namdi un concursu onde se dan a cono-
cer los nuevos pintores y onde trunfen los talentos.
Antes bien, ye ensefianza prdutica pa los qu’entamen,
ya qu’ofrez a la so consideracion y estudiu les caberes
tresformaciones de les corrientes pictériques, los ulti-
mos adelantos téunicos, les nueves orientaciones esti-
listiques. Yeren certdmenes onde los aficionaos y los
pintores méds mozos tenien la posibilida de terciar con
artistes pernomaos; medios eficaces p’arrear los ade-
lantos y estimular ’entusiasmu de los artistes.

Tres d’esta invocacion a la funcionalidd didédutica
de les esposiciones d’arte, hai un pruyimientu de pro-
teicion y de promocion de los valores plasticos autou-
tonos. Una promocién sostenida entamando esposi-
ciones y concursos que dean a conocer les sos pro-
ducciones y faciliten la so comercializacidn; sostenida,
amas, sobre unes adecuaes midies d’instruccién artis-
tica; sostenida, tamién, por mediu d’eficaces politiques
de pensiones y bolses de viaxes que sufraguen los sos
gastos de formacidn; sostenida, finalmente sobre toes
aquelles midies d’indole material y d’espardimientu
social qu’amenorgaren les dificultaes del so sosteni-
mientu econémicu. Con ello alendabase, non sola-
mente a los desarrollos individuales de los cultivado-
res de les artes pléstiques, sinén que tamién s’invo-
caba al espiritu d’arguyu qu’habria de calistrar a toa
institucién y a tou particular que contribuyese a afor-
quetar estes iniciatives, presentando a los artistes
asina protexios como una fuerza llocal y rexonal efec-
tiva, como un esponente de la vitalidd cultural astur’.

*“De la vida local”, EI Noroeste, 27 de payares de 1924, pp. 4.

118



LA CRITICA ANTE LES ESPOSICIONES D’ARTE N’ASTURIES / NATALIA TIELVE

Con arreglu a estos plantegamientos, reproducimos a
continuacion un cachu d’un articulu, recoyiu de les paxi-
nes del diariu ovetense El Carbayon, que’l pintor y ted-
ricu del arte llocal Crisanto Santamarina (1900-1975)
llevaba a términu. El pintor faia manifiesta la so favora-
ble postura hacia toa actividd divulgativa del arte, hacia
tou intentu espositivu que favoreciese una difusion
ente’l publicu de los plantegamientos de la plastica con-
temporanea, al tiempu que como camin pa la comercia-
lizacion de les obres pictoriques, en cuanto a principal
mediu de caltenimiento de la produccion artistica:

Toda exposicidon de pintura se hace con dos motivos: el
primero, para que el publico contemple las obras de arte
a cuyo objeto éstas se realizan; el segundo, para poner a
la venta los productos artisticos, sin cuyo comercio no
puede existir, ni existid, ni existird jamdas la labor artis-
tica, pese a los que suponen en el artista una naturaleza
extrahumana, libre de necesidades fisiologicas. Y atn diré
mds para escandalo de falsos guardadores de la “pureza
estética”. No solamente en el comercio necesita siempre
tener fécil salida el arte, sino que muchas veces fueron
los comerciantes los principales sostenedores de su mejor
florecimiento... Demostrada la necesidad de celebrar
exposiciones como medio de difusién y supervivencia del
arte actual®.

Esta situacion diba a resultar un condicionante
cimeru del mercdu del arte nel que se desendolquen

10 “Critica y Autocritica de una exposicion”, El Carbayon,
8 de xineru de 1927, pp. 1.

les actividaes plastiques rexonales. L’actividd produc-
tiva del artista podia desarrollase como produccién pa
clientes, ye dicir, sobre la base d’un encargu, o como
produccion de mercancia ensin encargu especial, lo
que determina, n’dltima instancia, les carauteristiques
de la so produccidn, asina como la cotizacién de les
obres. Los circuitos mercantiles nos que se movien los
pintores rexonales viense amenorgaos a dos opciones:
la venta al Estdu y la venta a un particular. La venta al
Estdu, cada vez menos importante, podia llevase a tér-
minu como resultdu de la obtenciéon d’un galardén ofi-
cial —obteniu preferentemente nes Esposiciones
Nacionales de Belles Artes—. Xunto a los aparatos
centrales del Estdu, les corporaciones asturianes, Dipu-
tacion Provincial y Cases del Conceyu, yeren otru
veceru que, a pesar d’ello, a lo llargo d’esti periodu
nun diba tener la importancia que cabria esperar. Polo
que respecta a la venta a un particular, I’artista debe
trabayar pa un mercdu anénimu, nel qu’obtién encar-
gos tan sélo aquel que s’alcuentra estableciu y ya afir-
mau nél. Nesti sen, la consagracion del artista dependia
de numberosos fautores: el desenvolvese nun ambiente
cultural favoratible, el tar en llinia coles tendencies del
mercéu, el vese reconociu nos grandes certimenes, etc.

Entendiense toos estos certdmenes como una
ferramienta util p’algamar el progresu de les Belles
Artes, resultau del esfuerzu conxuntu de toles fuerces
implicaes nel procesu artisticu: artistes, publicu, critica
y Alministracion. Dientro d’esti esquema ideal, los
artistes debien siguir los preceptos d’una critica
imparcial y sensata; la critica debia guiar a los pinto-
res pela senda del verdaderu arte, sin dexase llevar
polos sos afeutos o antipaties; el publicu debia recom-

pensar el méritu y el llabor de los pintores cola valo-
racion y incluso compra de los sos productos; la
Alministracion, por ultimo, xunto a les instituciones
privaes, debien arrear cola so proteicion al artista.

Nesti sen, una de les conceiciones llatentes na men-
talidd de la domina ye la que fai resaltar los notables
servicios qu’estos sistemes presten al progresu y a la
cultura. Los artistes, por mediu d’ellos, puen presentar
los sos respectivos trabayos, demostrar los sos adelan-
tos y fixar I’atencion de toos, tanto del publicu como
de la critica o d’otros artistes, sirviéndo-ys d’estimulu.
Preséntense como una suerte de campu de batalla
qu’ayudaba al progresu de les artes afalando a los pin-
tores, suscitando la emulacion, poniendo en contautu a
les obres col publicu, revelando les directrices acertaes
o falses y, a lo cabero, arreando la critica.

En concordancia con esta actitd mental, los axentes
artisticos d’esa domina —artistes, téunicos, publicu y
les diverses instituciones d’arte— insisten en dar rele-
vancia d’'una forma més o menos directa a la idea del
progresu nel arte. Tratase d’una idea d’engrandeci-
mientu y de gasayosu futuru, que ye presentada como
motivu de llexitimu orguyu pa los amantes de les artes
y como garante del avance de la escuela pictdrica
rexonal. Nesti sen, procurase propiciar I’aficion a les
artes plastiques, educar el gustu artisticu del publicu
en xeneral, en cuanto a mecanismu qu’enaltez el nivel
moral del individuu. Nesti contestu situense les reite-
raes llamaes, tanto a instituciones oficiales como pri-
vaes, hacia una proteicion de les actividaes pldsti-
ques, demanda que se fai estensiva a toos aquellos
que pola so posicion, tanto dende’l puntu de vista
intelectual —la critica d’arte—, como econdmicu —la

clientela— tean en disposicion d’aforquetar la so con-
solidacion.

Pa finar, nel campu de la critica d’arte qu’acompan-
gaba a estes esposiciones, los comentarios de calter
positivu son, en llinies xenerales, los mds abondosos.
Estos comentarios eloxosos traten d’impulsar a los
pintores mozos y d’afitar el prestixu de los y4 madu-
ros. Malpenes se da cabida a les notes non favorati-
bles —menos cuando se trata de principiantes o de
pintores foriatos— y los aspectos negativos esprésense
en xeneral de mou comediu col fin de nun desalendar
al artista. El criteriu que se mantién pa los artistes
foriatos y pa los autéctonos tiende a ser distintu; ante
aquellos suel adoptase un tonu més distancidu y desa-
pasiondu, anque non mads oxetivu. Delles veces, sefid-
lense dalgunos defectos col fin d’encaminar al autor
hacia’l modelu pictéricu que la critica considera como
ideal. Esta actitd afalagadora de la critica paez respon-
der a un espiritu protector y paternalista, en virtd del
cual el criticu siéntese en cierta midida responsable
del llabor del artista, qu’asina desendolca’l so doble
llabor como conseyeru de receutores y productores de
les obres d’arte'. Con ello asistimos a la importancia

' Estos comentarios positivos oriéntense, amds, a algamar
una resonancia social pa los artistes mds o menos consagraos,
que son presentaos a los llectores como fuerces efectives del
arte rexonal cuya elevaciéon ye motivu d’orguyu pa tol so pue-
blu. Al mesmu tiempu, predominen los articulos alusivos a espo-
siciones pictériques, nos que rara vez s’espresen xuicios negati-
vos; bien porque ya se fixo una seleicién de les esposiciones a
comentar, o bien porque la espublizaciéon nun tien nengin ... ...

del criticu como verdaderu testigu del acontecer y
sobre too como intérprete de los fendmenos qu’ob-
serva, ente ellos, el de les esposiciones d’arte.

